
Xalqın qəzeti�

1�1�-cu ildən çıxır Təsisçi� Azərbaycan Respublikası 3rezidentinin İşlər İdarəsi və qəzetin redaksiya heyəti

Xalqımızın sayı 10 milyon 
2�2 min  nəfəri keçib

Bu ilin , yarısında Azərbaycanın əhalisinin sayı 16 
min ��� nəfər artıb. 0,2 faizlik bu çoxalma xalqımızın 
sayını 10 milyon 2�1 min �22 nəfərə çatdırıb.

Dövlət Statistika Komitəsinin bu açıqlamasında  bil-
dirir ki, əhalinin ümumi sayının 54,4 faizini şəhər, 45,6 
faizini kənd sakinləri, 49,8 faizini kişilər, 50,2 faizini isə 
qadınlar təşkil edir. 

Əhalinin 4,6 faizi Naxçıvan Muxtar Respublikasının, 
23 faizi Bakı şəhərinin, 9,2 faizi Lənkəran–Astara, 8,6 
faizi Abseron–Xızı, 7,3 faizi Qarabağ, 7,1 faizi Mərkəzi 
Aran, 6,6 faizi Qazax–Tovuz, 6,1 faizi Şəki–=aqatala, 5,8 
faizi Gəncə–Daşkəsən, 5,4 faizi Quba–Xaçmaz, 5,2 faizi 
Mil–Muğan, 4,9 faizi Sirvan–Salyan, 3,2 faizi Dağlıq Şir-
van, 3 faizi isə Şərqi =əngəzur iqtisadi rayonlarının payına 
düşüb

İşğaldan azad edilmiş ərazilərin bərpa olunmuş yaşa-
yış məntəqələrinə avqustun 1-dək 17 min 204 nəfərdən 
ibarət 4 min 325 ailənin qayıdışı təmin edilib. Bu böl-
gələrdə bərpa-quruculuq işləri və digər peşə fəaliyyəti ilə 
bağlı müvəqqəti yaşayan şəxslərin və onların ailə üzvləri-
nin sayı isə 35 min 385 nəfər təşkil edib. 

Sülh hər zaman reallıq üzərində qurulan möhkəm siyasi iradə ilə for-
malaşır. Azərbaycan 3rezidenti İlham Əliyev bu iradəni illərlə ardıcıl 
şəkildə apardı÷ı siyasətdə nümayiş etdirib. Əgər bu gün Bakı diploma-
tik masada ³qaydaları müəyyən edən tərəf´ mövqeyindədirsə, bu, uzun-
müddətli strateMi planlaşdırmanın, güc balansını dəyişdirən addımların 
və reallı÷ı diplomatiyanın əsas alətinə çevirən yanaşmanın nəticəsidir. 

Sülhün yeni memarı kimi İlham Əliyev regionun yalnız bu günü üçün 
deyil, gələcək onillikləri üçün də siyasi arxitektura qurur. Yeni arxitek-
tura sərhədlərin sabit, kommunikasiya xətlərinin açıq, enerMi marşrutla-
rının təhlükəsiz oldu÷u bir gələcəyə hesablanıb. İndi əsas sual budur ki, 
beynəlxalq aktorlar bu yeni memarlıq planına necə reaksiya verəcək"

�ardÕ �-Fü səKifədə�

Sülh memarı
ølham Ψliyevin Eəyanatı fRnunda Eeynəlxalq 

aktRrların m|vqeləri və siyasi nətiFələr

Azərbaycan tarixi 
dostluğa sadiqdir

Tehranın reallığın 
qəbulundan doğan nikbinliyi

Vaşinqton sammiti – geosiyasət, 
təhlükəsizlik və iqtisadiyyat

Təyyarə rüsvayçılığı: Rusiya  
məsuliyyətdən niyə yayınır?

Taxıl biçini marafonu sona çatır
%u m|vs�mdə � milyRn tRna yaxın məhsul tRplanıE

Ölkəmizdə ərzaq təhlükəsizliyinin 
təmin olunması, daxili bazarın mü-
hüm növ kənd təsərrüfatı məhsulla-
rına olan tələbatının ödənilməsi, elə-
cə də ixrac potensialının artırılması 
məqsədilə əkin sahələri ilbəil genişlə-
nir. İlin əvvəlindən torpa÷a atdı÷ı hər 
bir dənin cücərib boy atması üçün səy 
göstərən, tər tökən əkin-biçin adamı 
indi zəhmətinin bəhrəsindən məm-
nundur. 

Orta Dəhliz tezliklə dünya 
ticarətinə daha yüksək 

səmərə gətirəcək

Azərbaycan torpaqlarında 
Ermənistan dövləti  

necə qurulub?

Poeziyamızın Bəxtiyarı



16 avqust 2025-ci il, şənbəXalq qəzeti 3SİYASƏT
(əvvəli 1-ci səhifədə)

Prezident İlham Əliyevin ABŞ-a səfəri 
zamanı “Fox News” telekanalına verdiyi 
müsahibədə səsləndirdiyi “İstər regionu-
muzdan olan, istərsə də regionumuzdan 
kənarda yerləşən istənilən dövlət tərəfin-
dən bugünkü nailiyyətlə bağlı hər hansı 
bir mənfi fikir bildirilməsi çox çətin olar. 
Çünki bu gün biz sülh istiqamətində ye-
kun addımı atdıq” bəyanatı Cənubi Qafqaz 
diplomatiyasında yeni siyasi reallığın qısa, 

lakin dərin ifadəsi kimi qiymətləndirilmə-
lidir. Prezidentin sözləri sırf diplomatik 
üslubun tələbi olaraq səsləndirilmiş polito-
loji jest deyil. Burada həm milli maraqların 
qorunması, həm də regional geosiyasi mü-
hitin yenidən formatlanması üçün aparılan 
çoxillik strategiyanın kulminasiya nöqtəsi 
əksini tapır.

Azərbaycanın 2020-ci ildən sonrakı 
mərhələdə qurduğu siyasi xətt təkcə müha-
ribə sonrası reallıqları idarə etməyə deyil, 
həm də bu reallıqları beynəlxalq hüquq 
və praktiki təhlükəsizlik mexanizmləri ilə 
möhkəmləndirməyə yönəldi. Məsələnin 
mahiyyətini anlamadan, bugünkü nailiy-
yətlərin diplomatik çəkisini dəyərləndir-
mək mümkün deyil. Çünki burada söhbət 
yalnız Ermənistanla imzalanacaq sənəddən 
getmir; söhbət Azərbaycanın beynəlxalq 
sistemdəki “rol oyunçusu” statusunu dəyiş-
dirməsindən gedir.

Əgər keçmişdə Bakı çox vaxt regional 
güclərin və qlobal aktorların qoyduğu qay-
dalara uyğun mövqe sərgiləyirdisə, bu gün 
həmin aktorlar Azərbaycanın müəyyən et-
diyi parametrləri nəzərə almağa məcburdur. 
Başqa sözlə, ölkə qaydaları qəbul edən tərəf 
mövqeyindən qaydaları yazan tərəf statu-
suna keçib. Bu, beynəlxalq münasibətlər 
nəzəriyyəsində normativ gücün dəyişməsi 
kimi izah olunur. Sadə dildə desək, masada 
qaydaları oxuyan yox, diktə edən mövqeyə 
sahib olmaq artıq Azərbaycanın əlindədir.

Burada vacib sual ortaya çıxır: Qərbin 
uzun illərdir tətbiq etdiyi təzyiq mexanizm-
ləri niyə effekt vermədi? Cavab bir neçə 
faktora söykənir. Əvvəla, Azərbaycanın iq-
tisadi, xüsusən enerji sektorunda müstəqil 
strategiya yürütməsi və Avropanın enerji 
asılılığında yeni balans yaratması təzyiq 
imkanlarını minimuma endirdi. Avropa 
üçün Azərbaycan qazı və Orta Dəhliz yal-
nız enerji təhlükəsizliyi deyil, həm də siya-
si təhlükəsizlik məsələsidir. İkincisi, Bakı 
“preskriptiv” (qaydaları əvvəlcədən dik-
tə edən) yanaşmanı qəbul etmədi və sülh 
prosesini “fakt-mərkəzli fasilitasiyaya” – 
yəni real vəziyyətə uyğun, işlək və praktik 
mexanizmlər əsasında – idarə etdi. Rəsmi 

Bakının bu yanaşması beynəlxalq vasitə-
çilərin də mövqelərini dəyişməyə məcbur 
etdi.

Sülh prosesində normativ modeldən 
fakt-mərkəzli modelə keçid, əslində, Azər-
baycanın diplomatiyasında yeni bir mər-
hələdir. Normativ modeldə əsas diqqət 
beynəlxalq prinsiplərin və hazır hüquqi 
çərçivələrin tətbiqinə yönəlir. Bəli, bu prin-
siplər kağız üzərində ideal görünür, lakin 
reallıqda çox vaxt tərəflərin ehtiyaclarına 
uyğun gəlmir. Fakt-mərkəzli model isə real 

vəziyyəti, güc balansını, iqtisadi maraqla-
rı və tərəflərin qəbul edə biləcəyi minimal 
kompromisləri əsas götürür. Məhz bu çe-
viklik Azərbaycanı son illərdə sülh gündə-
liyində əsas istiqamətverici tərəf etdi.

Prezident İlham Əliyevin bəyanatı və 
Azərbaycanın sülh prosesində əldə etdiyi 
üstün mövqe müxtəlif beynəlxalq aktorlar 
üçün fərqli reaksiyalar doğura bilər. Belə 
reaksiyalar həm rəsmi diplomatik bəyanat-
lar, həm də qeyri-rəsmi siyasi mövqelər va-
sitəsilə özünü göstərəcək.

Vaşinqtonun birbaşa vasitəçilik rolu 
və sülh razılaşmasının yekun mərhələsinə 
çatdırılması ABŞ üçün mühüm diplomatik 
uğur kimi təqdim ediləcək. Mövcud mövqe 

ABŞ-ın Cənubi Qafqazdakı nüfuzunu ar-
tırmaqla yanaşı, Rusiyanın regiondakı tə-
sir imkanlarını məhdudlaşdırmaq strate-
giyasına da uyğundur. Qərb ölkələri üçün 
Azərbaycanın regional “qaydaları müəyyən 
edən tərəf” mövqeyi enerji təhlükəsizliyi və 
nəqliyyat marşrutlarının sabitliyini təmin 
etdiyi üçün müsbət qarşılanacaq. Başqa 
sözlə, onlar Azərbaycanı problem mənbə-
yi kimi deyil, həll mənbəyi kimi görməkdə 
maraqlıdırlar.

Moskva üçün bu proses ikitərəfli nə-
ticə yaradır. Bir tərəfdən, Ermənistanla 
Azərbaycan arasında sülhün imzalanması 
Rusiyanın KTMT (Kollektiv Təhlükəsizlik 
Müqaviləsi Təşkilatı) daxilindəki mövqelə-

rinə mənfi təsir göstərə bilər, çünki Mosk-
va üçün “dondurulmuş münaqişələr” təsir 
vasitəsi rolunu oynayırdı. Digər tərəfdən, 
Rusiya Azərbaycanın “qayda yaradan” 
mövqeyinin tamamilə qarşısını almağa ça-
lışmayacaq. Çünki Bakı ilə strateji enerji və 
ticarət əlaqələrini qorumaq Moskva üçün 
də vacibdir.

Aİ üçün bu prosesin əsas əhəmiyyə-
ti Orta Dəhlizin (Transxəzər Beynəlxalq 
Nəqliyyat Marşrutu) sabit işləməsidir. Bu 
marşrut Avropanın enerji və logistika diver-

sifikasiyası (təchizat mənbələrinin və yol-
larının artırılması) strategiyasının mərkəzi 
elementidir. Azərbaycanın sülhü təmin et-
məsi Aİ-nin də regional iqtisadi layihələrdə 
riskləri azaltmasına imkan verəcək.

İrəvan üçün bu, psixoloji və siyasi 
baxımdan ağır mərhələ olacaq. Sülh sazi-
şinin imzalanması Azərbaycanın ərazi bü-
tövlüyünün tanınması anlamına gəlir ki, bu, 
Ermənistan siyasətində uzun illər davam 
etmiş “status” narrativinin sona çatması 
deməkdir. Ermənistan daxilində müəyyən 
siyasi qüvvələr bunu məğlubiyyət kimi 
qələmə verərək, daxili sabitliyi pozmağa 
çalışırlar. Lakin regionun iqtisadi inteqrasi-
yası və kommunikasiya xətlərinin açılması 
uzunmüddətli perspektivdə Ermənistanın 
da maraqlarına uyğun olacaq. Eyni zaman-
da, xalq diplomatiyası—yəni vətəndaşla-
rarası əlaqələrin, mədəni mübadilələrin, 
təhsil və biznes əlaqələrinin təşviqi—sülh 
prosesinə əlavə sosial dayaqlar təmin edir. 
Belə bir mexanizm insanların qarşılıqlı eti-
madını gücləndirir, stereotipləri azaldır və 
rəsmi diplomatiyanın yaratdığı çərçivələri 
möhkəmləndirir. Beləliklə, yalnız rəsmi 
razılaşmalar deyil, həm də vətəndaşlararası 
əməkdaşlıq Ermənistan cəmiyyətini sülhə 
hazırlayan mühüm faktor kimi çıxış edir.

Türkiyə Azərbaycanın mövqeyinin 
güclənməsini özünün Cənubi Qafqazdakı 
strateji məqsədləri ilə üst-üstə düşən nəticə 
kimi qəbul edəcək. Hazırkı mərhələ Bakı–
Ankara tandeminə əlavə diplomatik kapital 
qazandırır. İran isə prosesə ehtiyatla yana-
şacaq, çünki Orta Dəhlizin güclənməsi Teh-
ranın öz tranzit imkanlarının əhəmiyyətini 
nisbətən azalda bilər.

Son olaraq, beynəlxalq reaksiyalar kon-
fiqurasiyası göstərir ki, Azərbaycanın sülh 
gündəliyi artıq təkcə ikitərəfli münasibətlər 
kontekstində deyil, regional və qlobal geo-
siyasi arxitekturanın bir hissəsi kimi forma-
laşır. Mövcud vəziyyət Azərbaycanın yal-
nız regiondaxili deyil, həm də qlobal enerji, 
nəqliyyat və təhlükəsizlik gündəliyində 
etibarlı tərəfdaş statusunu möhkəmləndirir. 
Əks tərəflər üçün reallığı qəbul etmək artıq 
zərurətə çevrilir, çünki prosesdən kənarda 

qalmaq yalnız diplomatik və siyasi təcrid-
lə nəticələnmir, eyni zamanda, iqtisadi it-
kilərə, strateji mövqelərin zəifləməsinə və 
regional inteqrasiya layihələrindən kənarda 
qalmağa səbəb olur. Yəni, faktiki mövcud-
luğunu və təsir imkanlarını genişləndirən 
Azərbaycan qarşısında “passiv qalmaq” 
həm ölkələrin gələcək enerji təminatına, 
həm də ticarət və nəqliyyat marşrutlarına 
çıxış imkanlarına mənfi təsir göstərə bilər. 
Bu isə yalnız Qafqaz regionunda deyil, 
Avropa və Asiya üçün də geosiyasi risklər 
yaradır. Beləliklə, beynəlxalq aktorlar sülh 
prosesinə aktiv şəkildə qoşulmağa məcbur 
olurlar. 

Prezidentin strategiyası və baxışı sübut 
edir ki, yalnız qətiyyətli liderlik və rasional 
diplomatiya ilə regional və qlobal aktor-
ları reallıqları qəbul etməyə və konstruk-
tiv əməkdaşlığa yönəltmək mümkündür. 
Azərbaycanın yeni sülh gündəliyi Prezi-
dent İlham Əliyevin rəhbərliyi altında həm 
ölkənin milli maraqlarını qoruyur, həm də 
beynəlxalq ictimaiyyət üçün dayanıqlı və 
praktik həllərin standartını müəyyən edir.

Şəbnəm ZEYNALOVA,
XQ-nin siyasi analitiki,

siyasi elmlər üzrə fəlsəfə doktoru

Sülh  memarı

Azərbaycan Respublikası beynəlxalq hüququn əsas prinsiplərinə hör-
mətlə yanaşması ilə seçilir. Eyni zamanda, ölkəmiz humanizm prinsiplərini 
də hər zaman üstün tutur. Dünyanın müxtəlif bölgələrində təbii fəlakət-
lərdən əziyyət çəkən dövlətlərə və xalqlara ikitərəfli və çoxtərəfli əsasda 
yardımlar göstərməyimizin əsasında məhz humanizm prinsiplərinə sadiq-
liyimiz dayanır. Ölkəmiz zəlzələ, daşqın və digər fəlakətlər zamanı dərhal 
humanitar missiyalar həyata keçirir. Müharibə və silahlı münaqişələrdən 
zərər çəkən mülki əhaliyə ərzaq, tibbi ləvazimat və digər vacib tələbat mal-
larının göndərilməsi də Azərbaycanın humanizm prinsiplərinə sadiqliyi-
nin bariz nümunəsidir. Rəsmi Bakının bu addımları beynəlxalq ictimaiy-
yət tərəfindən yüksək qiymətləndirilir.

Onu da qeyd edək ki, hələ 2011-ci ilin 
sentyabrında Xarici İşlər Nazirliyinin nəz-
dində Azərbaycan Respublikasının Bey-
nəlxalq İnkişafa Yardım Agentliyi və ya 
qısaca AIDA yaradılıb. Agentlik Azərbay-
can dövləti tərəfindən göstərilən beynəlxalq 
humanitar və inkişafa yardım fəaliyyətini 
həyata keçirir, eləcə də yardım göstərilmə-
sində iştirak edən bütün dövlət qurumlarının 
bu sahədə fəaliyyətinin əlaqələndirilməsini, 
prosesin vahid mərkəzdən idarə olunmasını 
təşkil edir. AIDA dünyanın inkişaf etməkdə 
olan ölkələrində yoxsulluğun azaldılması, 
elm, mədəniyyət, təhsil və səhiyyə sahələri-
nin inkişafı, rabitə və informasiya texnologi-
yalarının tətbiqi, müxtəlif təqaüd proqram-
larının, həmçinin digər humanitar və texniki 
layihələrin həyata keçirilməsi istiqamətində 
fəaliyyət göstərir.

Ölkəmizin həyata keçirdiyi humanitar 
yardımların bir istiqamətini də işğaldan əziy-
yət çəkən Ukraynaya humanitar yardımların 
göndərilməsi təşkil edir. Burada da yenə hu-
manizm prinsipləri əsas götürülür. Prezident 
İlham Əliyev avqustun 11-də Ukraynaya 
humanitar yardım göstərilməsi məqsədilə 
Azərbaycanın Energetika Nazirliyinə vəsait 
ayrılmasına dair sərəncam imzalayıb. Sərən-
camda bildirildiyi kimi son illərdə Ukrayna-
da yaranmış vəziyyətlə əlaqədar Azərbaycan 
dövləti tərəfindən Ukrayna xalqına bir neçə 
dəfə humanitar yardım göndərilib. Qeyd 
edilib ki, Azərbaycanla Ukrayna arasında 
münasibətlər dostluq və tərəfdaşlıq zəmi-
nində müvafiq ikitərəfli sənədlər, o cümlə-
dən 2000-ci il 16 mart tarixli “Azərbaycan 
Respublikası və Ukrayna arasında dostluq, 
əməkdaşlıq və tərəfdaşlıq haqqında Müqa-
vilə”, 2008-ci il 22 may tarixli “Azərbaycan 
Respublikası və Ukrayna arasında dostluq 
və strateji tərəfdaşlıq haqqında Bəyannamə” 
və 2022-ci il 14 yanvar tarixli “Azərbay-
can Respublikası Prezidentinin və Ukrayna 
Prezidentinin Birgə Bəyannaməsi” əsasında 
inkişaf edir. Sərəncamla Ukraynaya humani-

tar yardım göstərilməsi məqsədilə Azərbay-
canda istehsal olunan elektrik avadanlığının 
satın alınması və göndərilməsi üçün 2025-ci 
il dövlət büdcəsində nəzərdə tutulmuş Azər-
baycan Respublikası Prezidentinin ehtiyat 
fondundan  Energetika Nazirliyinə 2 milyon 
ABŞ dolları həcmində vəsait ayrılıb.

Sərəncama əsasən Energetika Nazirliyi 
tərəfindən təmin edilmiş elektrik avadanlıq-
larından ibarət yükün birinci hissəsi avqus-
tun 13-də Sumqayıt Texnologiyalar Parkının 
ərazisindən yola salınıb. Bu, elektrik hava 
xətləri avadanlıqlarından ibarət idi. Humani-
tar yükə 90 min metrə yaxın elektrik kabeli 
və naqilləri, 25 generator və 7 transformator 
daxildir. Ukraynanın davam edən müharibə-
dən zərər çəkmiş rayonlarının elektrik ener-
jisi ilə sabit təchizatının bərpasına dəstək 
məqsədi daşıyan bu avadanlığın birinci his-
səsi 10 yük maşınından ibarət karvanla yola 
salınıb. Humanitar yardımın ikinci hissəsi 
avqustun 15-də yenə Sumqayıt Texnologi-
yalar Parkından göndərilib. Elektrik kabellə-

ri və naqillərindən ibarət humanitar yardım 
9 yük maşını ilə yola salınıb.

Bundan əvvəl də Azərbaycan elektrik 
təchizatı ilə bağlı Ukraynaya humanitar yar-
dım göndərib. 2023-cü ildə və 2025-ci ilin 
fevral ayında imzalanmış sərəncamlar çərçi-
vəsində müvafiq olaraq 7 milyon, 16 milyon 
və 1 milyon ABŞ dolları məbləğində maliy-
yə ayrılıb. Ümumilikdə, müharibə ilə əlaqə-
dar olaraq Azərbaycanın Ukraynaya göstər-
diyi ümumi humanitar yardımın həcmi 44 
milyon ABŞ dollarını ötüb. Yeri gəlmişkən, 

qeyd edək ki, bu, həm maddi məbləğ, həm 
də siyasi-etik məzmun baxımından mühüm 
göstəricidir. Çünki burada əsas amil yalnız 
yardımların miqdarı deyil, onun ardıcıl və 
prinsipial xarakter daşımasıdır. Rəsmi Bakı-
nın Ukraynanın suverenliyi və ərazi bütöv-
lüyünün dəstəklənməsi ilə bağlı mövqeyi də 
dəyişməz olaraq qalır.

Onu da bildirək ki, Azərbaycanın bu 
mövqeyi Ukraynada da yüksək qiymətlən-
dirilir. Humanitar yardımın göndərilməsi 
münasibətilə keçirilən tədbirdə Ukraynanın 
Azərbaycandakı səfiri Yuri Husyev Pre-
zident İlham Əliyevə təşəkkür edib. Səfir 
Ukraynanın Azərbaycanın ərazi bütövlüyü-
nü və suverenliyini dəstəklədiyini də bəyan 
edib. Bu, əslində, dövlətlərarası münasibət-
lərin qarşılıqlı dəstək və etimad üzərində 
qurulduğunu göstərir. Yəni, Azərbaycan tək-
cə yardımla humanizm prinsipini nümayiş 
etdirmir, eyni zamanda, dostluq və strateji 
tərəfdaşlıq münasibətlərinin möhkəmlənmə-
sinə töhfə verir.

***
Azərbaycanın Ukraynaya yardımı həm 

də beynəlxalq hüquq baxımından mühüm 
ismarıc xarakteri daşıyır. Rəsmi Bakı açıq 
şəkildə bəyan edir ki, Ukraynanın suveren-
liyi və ərazi bütövlüyünü dəstəkləyir. Bu 
mövqe Azərbaycanın öz müstəqilliyi və 
ərazi bütövlüyü uğrunda apardığı mübarizə 
ilə də səsləşir. Azərbaycan bununla mesaj 
verir ki, beynəlxalq münasibətlərdə ədalətli 
mövqe ikili standartlara yox, məhz hüquqa 
və humanizmə söykənməlidir. Nəticə eti-

barilə, Azərbaycanın Ukraynaya göstərdiyi 
humanitar dəstək, sadəcə, bir yardım aksi-
yası deyil, dövlət siyasətinin təməlini təşkil 
edən humanizm prinsiplərinin beynəlxalq 
miqyasda tətbiqidir. Ölkəmiz bu yolla bəşəri 
dəyərlərə sadiqliyini nümayiş etdirir, dost-
luq və həmrəylik körpüləri qurur. Ukrayna-
da bu mövqeyin yüksək qiymətləndirilməsi 
isə Azərbaycan diplomatiyasının və huma-
nitar siyasətinin uğurunu təsdiqləyir. Hu-
manizm prinsiplərinə söykənən bu yanaşma 
Azərbaycanın beynəlxalq nüfuzunu güclən-
dirməklə yanaşı, həm də gələcəkdə sülh və 
təhlükəsizliyə xidmət edən strateji addım 
kimi dəyərləndirilə bilər.

Ukrayna xalqının çətin günlərində Azər-
baycanın yanında olması həm tarixi dostluq 
ənənələrinin davamı, həm də strateji tərəf-
daşlıq münasibətlərinin təbii nəticəsidir. 
Yardımların əsasən enerji infrastrukturunun 
bərpasına yönəldilməsi də təsadüfi deyil. 
Bu, insanların gündəlik həyatının normal-
laşmasına, xəstəxana, məktəb və digər sosial 
obyektlərin işinin fasiləsiz təmin olunmasına 
xidmət edir. Digər tərəfdən, Azərbaycanın 
göndərdiyi humanitar avadanlıqların özündə 
istehsal olunması ölkə sənayesinin gücünü 
və humanitar siyasətin iqtisadi potensialla 
uzlaşdırıldığını nümayiş etdirir. Beləliklə, 
Bakı həm humanizm, həm də mənəvi amil-
ləri əsas götürərək, Ukraynaya yardım edir. 
Bu, Azərbaycan dövlətinin humanizm və 
həmrəylik dəyərlərini praktik fəaliyyətlə sü-
but etdiyinin daha bir göstəricisidir.

yi humanitar dəstək, sadəcə, yardımların 
həcmi ilə ölçülməməlidir. Burada əsas 
məsələ ölkəmizin beynəlxalq müstəvidə 
nümayiş etdirdiyi mövqedir. Azərbay-
canın humanizm prinsiplərinə sadiqli-
yi Ukrayna böhranında özünü qabarıq 
şəkildə göstərdi. Göndərilən humanitar 
yüklər, əslində, sırf gündəlik həyatın 
bərpasına, insanların ən zəruri ehtiyac-
larının ödənilməsinə xidmət edir. Bu, 
rəsmi Bakının məsələyə siyasi jest kimi 
deyil, real insan amili prizmasından ya-
naşdığını təsdiqləyir.

Azərbaycanın mövqeyi həm də 
dəyərlər müstəvisində mühüm əhəmiy-
yət daşıyır. Çünki dövlətimiz beynəlxalq 
münasibətlərdə yalnız siyasi maraqları 
önə çıxarmır, insan amilini də nəzərə 
alır. Ukraynaya göndərilən yardımlar, 
xüsusilə enerji infrastrukturunun bərpa-
sına yönəldilmiş dəstək minlərlə ailənin 
işıqsız və istiliksiz qalmaması üçün hə-
yati əhəmiyyət daşıyır. Eyni zamanda, 
bu təşəbbüslər Azərbaycan sənayesinin 
imkanlarını da nümayiş etdirir. Yəni, 
edilən yardımlar istehsal olunan yerli 
məhsullardan ibarətdir.

Bu fakt bir daha göstərir ki, Bakı 
yalnız humanitar diplomatiyanın deyil, 
həm də praktiki fayda üzərində qurul-
muş strateji yanaşmanın tərəfdarıdır. 
Ukraynada bu dəstəyin yüksək qiymət-
ləndirilməsi, səfirin təşəkkürü də həmin 
siyasətin real nəticələrini ortaya qoyur. 
Əslində, Azərbaycanın humanitar fəaliy-
yəti beynəlxalq münasibətlərdə dostluq, 
həmrəylik və etimad mühitinin güclən-
məsinə xidmət edən nümunəvi addımdır.

Azərbaycan tarixi dostluğa sadiqdir
Ukraynaya humanitar yardım xalqımızın mənəvi zənginliyini ifadə edir




